МИРӦВӦЙ ЁРДЫСЬЯСЛЫСЬ УДЖ КОТЫРТӦМ КУЗЯ КОМИ      РЕСПУБЛИКАСА ВЕСЬКӦДЛАНІН ЙЫЛЫСЬ ПОЛОЖЕНИЕ
I. Панас
1. Мирӧвӧй ёрдысьяслысь удж котыртӧм кузя Коми Республикаса веськӧдланін (водзӧ — Веськӧдланін)  лоӧ Коми Республикаса олӧмӧ пӧртысь власьт органӧн, коді збыльмӧдӧ Коми Республикаын мирӧвӧй ёрдысьяслысь  удж котыртӧм кузя могъяс (мирӧвӧй ёрдысьяслы уджысь мынтысьӧм да социальнӧй сьӧм отсӧг мынтӧм кындзи, мый урчитӧма ёрдысьяслы федеральнӧй оланпасъясӧн).

2. Аслас уджын Веськӧдланін мыджсьӧ Россия Федерацияса Оланподув, федеральнӧй оланподув оланпасъяс,  федеральнӧй оланпасъяс да Россия Федерацияса мукӧд нормативнӧй инӧда акт вылӧ, Коми Республикаса Оланподув, Коми Республикаса оланпасъяс, Коми Республикаса мукӧд инӧда акт вылӧ, а сідзжӧ тайӧ Положение вылӧ.

3. Веськӧдланін вӧчӧ ассьыс уджсӧ  кыдзи веськыда, сідзи и федеральнӧй олӧмӧ пӧртысь власьт органъяскӧд, Коми Республикаса канму органъяскӧд, Коми Республикаса Медвылыс Ёрдкӧд, Коми Республикаса ёрдысь сообщество органъяскӧд, Коми Республикаын Ёрд департаментлӧн веськӧдланінкӧд, Коми Республикаын меставывса асвеськӧдлан  органъяскӧд, ӧтйӧза ӧтувъяскӧд да мукӧд организациякӧд йитӧдын.

4. Веськӧдланін видзöм вылӧ йитчöм рöскодсӧ могмӧдӧны сьӧмӧн Коми Республикаса республиканскöй сьöмкудлӧн сьӧм тшӧт весьтӧ.
5. Веськӧдланін лоö юридическöй кывкутысьöн, сылöн эм Коми Республикаса  канму канпаса  да коми  да роч кывйӧн гижӧм ас нимпаса печать, мукӧд сикас печать, штамп да урчитӧм образеца бланок, Россия Федерацияса оланпастэчас серти восьтӧм тшӧтъяс.
6. Веськӧдланін збыльмӧдӧ мирӧвӧй ёрдысьяслысь удж котыртан юкӧнын Коми Республикаса казённӧй канму учреждение серти учредительлысь могъяс да уджмогъяс.
7. Веськӧдланінлӧн меститчанін (юридическӧй инпас): Сыктывкар, Интернациональнӧй ул., 152.
II. Шӧр мог

8. Веськӧдланінлӧн уджын шӧр могӧн лоӧ лӧсьӧдны условиеяс мирӧвӧй ёрдысьяслы  бура уджалӧм вылӧ.
Коми Республикаса Веськӧдлан котырлӧн

2004 во йирым тӧлысь 6 лунся 171 №-а

шуӧмысь юкӧн
